
Assertiv xulq, shaxsni muvaffaqiyatli tarzda faoliyat ko‘rsata olishini ta’minlash 

uchun kerakli bo‘lgan shaxsning muxim sifatlaridan biri hisoblanib, insonning barcha 

faoliyati tizimida katta o‘rin egallaydi. Shaxsdagi muvaffaqiyat maqsadga 

yo‘naltirilganlik, faollik, ishonchlilik, ochiqlilik, tashabbuskorlik, g‘ayratlilik kabi 

sifatlar bilan bog‘liq bo‘lsada, assertiv xulqli shaxs, o‘ziga ishonchni, tirishqoqlik va 

sabotlilikni mujassamlab, tasdiqlovchi xulq namunasini ifodalaydi. Assertiv xulq, 

psixologiya fanida shaxs sifati ko‘rinishida muhokama etilib, individual faollikni 

integral tavsifining ko‘rsatkichi tarzida talqin etiladi. 

Assertiv xulq (inglizcha assertiveness inglizchadan assert - tasdiqlamoq, himoya 

qilmoq, lotincha assertus, lotincha asserere - tasdiqlamoq) degan ma’noni bildiradi 

hamda amerikalik psixoterapevt Manuyel J. Smitning (1934-2007) fikricha - 

odamning tashqi ta’sirlarga qaram bo‘lmaslik qobiliyati va baholash, o‘z xatti-

harakatlarini mustaqil ravishda tartibga solish va buning uchun javobgarlik hissini 

tuya bilish deb ataladi.  

Kichik yoshdagi bolalarda assertiv xulqni shakllanishini bir qator olimlar 

tomonidan o‘rganilgan bo‘lib, psixologiya yo‘nalishlari turli namoyondalari 

psixoanalitiklar (A. Adler, M.J. Smit, A.Salter, S. Freyd, E. ham assertiv xulqning 

shakllanishi masalasiga ahamiyat qaratish lozimligini ta’kidlaydi.  

Jumladan yolg‘iz farzandlar xulqida qat’iyatsizlik, qaramlik kabi sifatlar 

ustunlik qiladi deya ta’riflanadi. Bunga sabab esa ota-onaning doimiy bolaga haddan 

tashqari g‘amxo‘rligi, uni doimiy mummolarini yechib berishga intilishi tufayli 

paydo bo‘ladi. Oiladagi farzandlarda tug‘ilish ketma ketligiga ko‘ra xulq avtorda 

qattiyatni shakllanishi masalasigi Alfred Adlerning ham qarashlaridan bilish mumkin. 

Yuqoridagi fikrlarni tahlil qilib, xulq-atvorning shakllanishida qulay ijtimoiy 

muhitning ham qo‘llab quvvatlovchi mehanizm ekanligiga urgu qaratish lozim. 

Assertiv so‘zi asosan «ishonch holda tasdiqlash» degan ma’noni bildiradi. Lekin bu 

psixologiyada ko‘p ma’noda ishlatiladi.  

Psixologiya fanlari doktori, hissiy intellekt bo‘yicha ekspert Viktoriya 

Shimanskayaning fikricha, shaxsdagi qat’iyatlilik sifatlari uning shaxsiy tanlovida, 

hamkasblari bilan bo‘lgan munosabatlarida, muyayyan bir pozisiyani egallash yoki 

qanday qaror qabul qilish va qilmaslik kerak bo‘lgan har bir daqiqada namoyon 

bo‘ladi. 

Shaxsdagi qat’yaitlilikning o‘ziga xos xulq-atvor uslubi quyidagilarni anglatadi: 

- Bunday inson doimo nimani xohlayotganini va nimani his qilayotganini aniq 

biladi; 

- Qaror qabul qila oladi, o‘z xulq atvorini boshqalar his tuyg‘ulariga ta’sir 

qilishini bashoratlay oladi; 

Odatda ko‘p odamlar o‘z ehtiyojlari haqida gapirmaydilar, muammolarni 

yashiradilar va munosabatlarni aniqlashtirishdan qochadilar yoki ular haqida to‘g‘ri 

gapirishni bilmasliklari uchun ham ba’zan agressiv bo‘lib qolishadi.  

Mayo Clinic ma’lumotlariga ko‘ra, insondagi qat’iyatlilik o‘ziga ishonchni 

oshirishga yordam beradi. Natijeada inson kim ekanligini va boshqalar uchun qanday 

qiymatga ega ekanligini anglaydi. Boshqa odamlar bilan muammolarni muhokama 

qilish orqali o‘zining stress darajasini nazorat qila oladi hamda o‘z his-tuyg‘ularini 

aniq ifoda eta oladi. Kolumbiya biznes maktabining professori Daniyel Ames 

fikricha, agar menejer haddan tashqari passiv muloqot uslubiga ega bo‘lsa, u o‘z 

"Science and Education" Scientific Journal / www.openscience.uz February 2024 / Volume 5 Issue 2

ISSN 2181-0842 / Impact Factor 4.182 591



maqsadiga erisha olmaydi, agar u haddan tashqari tajovuzkor bo‘lsa, u boshqalar 

bilan til topisha olmaydi. 

Ishonchli qa qatiyatli ishchilar o‘z raqibining pozisiyasini va qiymatini tan 

olishlari mumkin, shuning uchun ular tezda u bilan umumiy til topishib ketadilar. Bu 

odamlar o‘zlari duch keladigan muammolarga yaxshi echim topish uchun hamma 

narsani bajara olishdek kuchga ega. Ular odatda kamroq tashvishlanadilar, o‘zlarining 

kuchlariga va imkoniyatlariga ishonadilar va noqulay vaziyatda ham o‘zlarini 

yo‘qotib qo‘ymaydilar. 

Insondagi qat’iyatning shakllanishiga ishonchli xatti-harakatlar yordam beradi, 

jumladan: 

- o‘ziga ishonch va o‘zini hurmat qilish; 

- his-tuyg‘ularini tushunish; 

- boshqalarning hurmatini qozonish; 

- muloqotchanlik; 

- to‘g‘ri qarorlar qabul qilish; 

Inson o‘zidagi qat’iyatni qanday rivojlantirishi mumkin? 

Kun davomida qilgan barcha ishlarni, shu jumladan 15 daqiqadan ko‘proq vaqt 

sarflagan vazifalaringizni yozib oling. Kechqurun, tuzilgan rejani qayta o‘qing va har 

bir nuqta uchun o‘zingizga javob bering: 

Men buni qilishni xohladimmi? Men buni o‘zim qilayotganimni payqadimmi? 

Men elektron pochtamni tekshirmoqchi bo‘ldim va yarim soat davomida ijtimoiy 

tarmoqlarda kimdir bilan janjallashib qolganimni sezmadim. 

Men haqiqatan ham o‘ylaganimni aytdimmi? Men bu kitobni aslida 

yoqtirmayman, lekin negadir uni hamma qatori maqtadim. 

Men to‘g‘ri deb o‘ylagan narsani qildimmi? Men baqirdim, kimnidir xafa qildim 

- o‘z vaqtida to‘xtamadim. 

Mashqni ikki hafta davomida takrorlang: ikkinchi haftaning oxiriga kelib, 

sizning xatti-harakatlaringizning sezilarli darajada mazmunli, ishonchli misollari 

paydo bo‘ladi. 

Shunday mashqni takrorlash orqali inson o‘zida ishonchli xulqni tarbiyalash 

bilan birgalikda o‘zining xulq-avtorini nazorat qiish, tuzgan rejelarini amalga oshirish 

uchun qat’iyat bilan kirisha olish kabi sifatlarni o‘zida shakllantirib boradi. 

